
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সহরতলী
পরমাত্মীয় যেন দেখা করিতে আসিয়াছে।
‘বসুন। আপনি ভাল তো ?’ অনেকক্ষুণ বসিয়া কাশীবাবু, আজে বাজে গল্প করে, শ্রমিকদের কথা বলে, মিল পরিচালনার কথা বলে,-সব অর্থহীন ভাসা ভাসা কথা । এ বাড়ীর বাসিন্দা তারই মিলের শ্রমিকেরা যশোদার বাড়ীতে রোয়াকে বসিয়া যশোদার সঙ্গে তাদের ম্যানেজারবাবুকে আলাপ করিতে দেখিয়া একটু অবাক হইয়া যায়,- ভাবে যে, এতদিনে বুঝি সত্য সত্যই তাদের দাবীগুলি সম্বন্ধে একটা ব্যবস্থা হইবে, কাশীবাবু ওই বিষয়ে আলোচনা করিবার জন্যই আসিয়াছে। কাশীবাবু কিন্তু সে আলোচনার ধারা দিয়াও যায় না, যশোদা নিজে কথাটা তুলিলে আশ্বাস দিয়া শুধু বলে যে, সত্যপ্রিয় নিজে খোঁজ খবর নিতেছেন, প্রায়ই মিলে অ্যাসিয়া দেখিয়া শুনিয়া যান যথাসময়ে তিনিই সব ব্যবস্থা করিবেন।
ভাসা ভাসাভাবে একটা খবর যশোদার কানে আসিয়াছিল, সত্যপ্ৰিয় নাকি গবর্ণমেণ্টের বড় একটা কস্ট্রাক্ট পাইয়াছে অথবা শীঘ্রই পাইবে, মিল বড় করা হইবে, উৎপাদন দু’গুণ তিনগুণ বাড়াইয়া ফেলা হইবে। জিজ্ঞাসা করিতে কাশীবাবু একটু থিতামত খাইয়া গেল।-“কই না, আমি তো কিছু জানি না ? কত গুজব বাজারে রটে ।”
একেবারে বিদায় নেওয়ার খানিকটা আগে যশোদার বাড়ীতে আসিবার আসল কারণটি কাশীবাবু ব্যক্ত করে। সত্যপ্রিয় তাকে পাঠাইয়া দিয়াছেঅনুতপ্ত ও লজ্জিত সত্যপ্ৰিয় । সত্যপ্রিয় মিলে একটি চাকরী খালি আছে, ভাল চাকরী, ষাট টাকা বেতন। নন্দকে এই চাকরীতে ভক্তি করিয়া নেওয়ার জন্য কাশীবাবুর উপর হুকুম আসিয়াছে।
-“কি চোখেই যে চক্কোত্তিমশাই তোমায় দেখেছেন চাদের মা । কপাল
cडiभाब्र डigब्ला।”
যশোদা উদাসভাবে বলিল, “কি জানি কপাল ভাল কি মন্দ |’ সত্যপ্ৰিয়ের এ উদারতায় যশোদা একটুও মুগ্ধ হইয়া যায় না। মনটা বরং তার খারাপ হইয়াই যায়। ধীরে সুস্থে নৃন্দকে আগের চাকরীটির মত সাধারণ একটি চাকরী দিলে কোন কথা ছিল না, পচিশ টাকার বদলে না হয় বেতনটা

		 এই পাতা শেষ সম্পাদিত হয়েছে ০৭:১২টার সময়, ১২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

